
Úrslit LyklatølReyni Service

Úrslit LyklatølWaag & Co.

Waag & Co. hava nærum tvífalda bilasøluna 
eftir trimum árum. Góð tænasta, góðar vørur og 
kappingarførir prísir eru frágreiðingin, sigur stjórin

Góð tænasta 
økir søluna

Tann bilasølan, sum hevur nógv tí størstu 
framgongdini fyri roknskaparárini 2010 til 
2012 er Waag & Co.

Á yvirlitinum yvir mest seldu bilmerkini í 
Føroyum er Citroen nú toppskorari, og hetta 
merkist eisini fíggjarliga hjá Waag & Co.

- Tað eru tríggjar høvuðsorsøkir til stóru 
framgongdina og góðu úrslitini hjá okkum. 
Tær eru góð kundatænasta, góðar vørur, góðir 
prísir og dugnalig starvsfólk, sigur Pauli Waag 

- Okkara høvuðsmál er at veita so góða 
kundatænastu sum gjørligt, soleiðis at vit alla 
tíðina stremba eftir at hava nøgdar kundar. 
Hetta er ein áhaldandi tilgongd, sum vit 
arbeiða við hvønn einasta dag í árinum. Tað 
vísir seg eisini, at kundarnir eru glaðir fyri 
bilarnar á okkara vørulista, sum vit selja fyri 
kappingarførar prísir. 

 - Alt hetta fáa vit at bera til við góðum og 
ábyrgdarfullum starvsfólkum. Vit hava sera 
dugnalig starvsfólk, sum øll kenna málini 
og virðisgrundarlagið í fyritøku okkara. 
Starvsfólk okkara hava altíð dagførda vitan 
og útbúgving til at servicera bilmerkini, vit 
umboða. Tað er ein sera týdningarmikil trygd 
hjá kundanum at vita, at vit altíð eru til reiðar 
at taka ímóti honum aftur við væl skikkaðum 
starvsfólkum, um tað stingur seg eitt ella 
annað ivamál upp, eftir at kundin hevur keypt 
bil frá okkum.

- Hetta eru grundgevingarnar fyri at vit 
hava havt so stóra framgongd í sølu og úrsliti 
seinastu árini, sigur Pauli Waag.

 Í 2010 seldi felagið tilsamans 216 nýggjar 
bilar. Í fjør setti fyritøkan við at selja 406 
nýggjar bilar. 

Tilvildarlig mynd

Bilasølur


